
చంపూరామాయణము











	సీ.	
హృదయవ్యథాశాంతి నొదవించుసవ్యదివ్యౌషధి యనఁగ నేయుత్పలాక్షి

కేళియం దనురక్తిఁ గీలించు కూర్మి నెచ్చెలికత్తె యనఁగ నేలలితగాత్రి

యనుకూలత వహించు యజ్ఞదీక్షల ధర్మపత్ని యనంగ నేపద్మపాణి

కలనిలో ధీరయై మెలఁగువీరక్షత్రియాణియనంగ నేయలరుఁబోణి



	 







	గీ.	
శిష్టగురుదేవపూజల శిష్య యనఁగ, నాపదల బంధువన మించు నేపురంధ్రి

యట్టిత్రైలోక్యనుత సీత యిట్టియడవి, నేదియుం గాక డాఁగె నిం కేమి సేయ.

	మ.	
మలయాద్రి న్నెలవై మెలంగెడు మరున్మత్తేభ ముత్తుంగత

న్వలరామావుతుఁ డెచ్చరింపఁ బథికవ్రాతంబు లేఁదేఁటిశృం

ఖల మట్టాడుచు శైత్యమాంద్యభరసౌగంధ్యంబుల న్దానభా

రలతోఁ జేరెడు మన్మనోజలజవప్రక్రీడకు న్లక్ష్మణా!

	చ.	
అని రఘువీరుఁ డార్తినొలయం గలికాకృతిఁ జెందుమందపుం

జనకు నలక్ష్యపున్నడత సైఁచుట కామనువంశమౌళికిం

జనకజసేమముం దెలుపఁజాలినవాఁ డయి వాలిభీతిచే

నినతనయుంచు దౌత్య మెనయించి వడిం దనుఁ బంపఁ బంపకున్.

	మ.	
కటిసూత్రంబును ముంజి పిల్లసిగయుం గౌపీనముం జింకతో

ల్పటుజందె౦బుఁ బలాశదండ మమరం బౌలస్త్యకీర్తిక్షపా

విటనాశోచితకృష్ణపక్షచరితస్వీకారదౌరంధరి

న్వటువేషంబు వహించి వచ్చె నటకు న్వాతాత్మజుం డత్తఱిన్.

	ఉ.	
వచ్చి యతండు పల్కు రఘువర్యుల నోయనవద్యులార మీ

రిచ్చటికాన యామని కనేకతఁబూన్స నిమిత్త మేమి యు

ష్మచ్చరణంబు లీయుపలమార్గము సొచ్చుట కెట్టులోర్చె వై

యచ్చరలోకు లిచ్చలకు నచ్చెరువైనవి మీవిలాసముల్.

	సీ.	
జిష్ణుచాపవిభూతిఁ జెనయుమీఘనతకు జనలోకసువినతాచరణ మరిది

తమముఁ బోనిడుభవజమార్తాండవర్తన కింతయౌగపద్యంబు వింత

ధృతజటావల్కలోన్నతిఁ దోఁచు మీభవ్యకల్పనాకృతికి జంగమత హెచ్చు

ప్రాప్తరూపతఁ గాంచు భవదీయమాధవాత్మభవస్థితికి ఘోరతపము చిత్ర



	 







	గీ.	
మౌర యుష్మధభీరత లమృతలహరి, చెవికి లాహిరి గొలుప నాజిహ్వ ప్రహ్వ

యైన దటుగాన మీసమ్ముఖాన కిప్పు, డేను వచ్చినవృత్తాంత మేర్పరింతు.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 17 అక్టోబరు 2020న 22:18కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

